
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ
ՀՈՒՆՎԱՐԻ 27-Ի N 73-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
Մ Ա Ս Ի Ն» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Համաձայն ՀՀ կառավարության 27.01.2022թ. թիվ 73-Ա որոշման՝ ՀՀ Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքի 1-ին հարկից 71.8 քառ. մետր մակերեսով տարածքը հետ է վերցվել ՀՀ ՏԿԵՆ պետական գույքի կառավարման կոմիտեից (այսուհետ՝ Կոմիտե) և ամրացվել ՀՀ առողջապահական և աշխատանքի տեսչական մարմնին:
Կոմիտե է դիմել ՀՀ առողջապահական և աշխատանքի տեսչական մարմինը՝ ՀՀ Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքից վերջինիս լրացուցիչ տարածք ամրացնելու խնդրանքով, քանի որ համաձայն ներկայացված տեղեկատվության՝ արդեն առկա թվով 7 աշխատակիցների, ինչպես նաև թափուր հաստիքների համալրումից հետո թվով 9 աշխատակիցների և  բաժնի պետի համար վերը նշված տարածքը բավարար չէ, ինչպես նաև աշխատանքները բնականոն և պատշաճ կազմակերպելու համար Տեսչական մարմնում իրականացվում են լսումներ, որի համար անհրաժեշտ է լսումների, պահեստային ու արխիվացման և երկու նոր աշխատակիցների համար նախատեսված սենյակներ:
Հիմք ընդունելով վերոգրյալը՝ Կոմիտեի կողմից մշակվել է «Հայաստանի Հանրապետության կառավարության 2022 թվականի հունվարի 27-ի N 73-Ա որոշման մեջ  փոփոխություններ կատարելու մասին» ՀՀ կառավարության որոշման նախագիծը, որով առաջարկվում է ՀՀ Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքի 1-ին հարկից 90.46 քառ. մետր մակերեսով տարածքը հետ վերցնել Կոմիտեից և ամրացնել ՀՀ առողջապահական և աշխատանքի տեսչական մարմնին: 
«Հայաստանի Հանրապետության կառավարության 2022 թվականի հունվարի 27-ի N 73-Ա որոշման մեջ  փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  

